
Prakata

Syukur alhamdulillah, dengan izin Allah SWT dan rahmat-Nya, buku 
ini dapat dihasilkan dengan jayanya. Nukilan buku ini terhasil daripada 
tesis penyelidikan peringkat sarjana yang bertajuk “Status Pemakanan 
dan Kecergasan Fizikal dalam Kalangan Anggota Polis Diraja Malaysia 
di Ibu Pejabat Polis Daerah Sepang, Selangor.” Buku ini mengupas isu 
berkaitan status pemakanan dan kecergasan fizikal dalam kalangan 
anggota PDRM yang sebelum ini jarang diketengahkan. Bab-bab dalam 
buku ini merangkumi pengenalan terhadap tabiat makan dan tabiat  
aktiviti fizikal anggota PDRM, pengetahuan piramid makanan dan 
prevalens ciri-ciri fizikal seperti berat badan berlebihan, obes, lemak  
tubuh dan ukur lilit pinggang. Turut dimuatkan dalam buku ini adalah 
tahap aktiviti fizikal dan kecergasan fizikal dalam anggota PDRM serta 
faktor-faktor yang mempengaruhi kedua-duanya. Pembaca juga akan  
didedahkan kepada faktor-faktor yang mempengaruhi berat badan 
berlebihan dan obes dalam kalangan anggota PDRM.  

Sesungguhnya, buku ini boleh dijadikan panduan kepada anggota 
PDRM dan anggota unit beruniform lain berkenaan prevalens penyakit 
tidak berjangkit (non-communicable diseases), aktiviti fizikal 
dan kecergasan fizikal anggota PDRM yang boleh mempengaruhi  
keberkesanan dalam perlaksanaan tugas mereka. Selain itu, buku ini juga 
memberi maklumat berkaitan status pemakanan dan kecergasan fizikal 
anggota PDRM dan perbandingan dengan anggota unit beruniform yang 
lain seluruh dunia. Tambahan, orang awam juga sesuai membaca buku 
ini bagi mendapatkan kesedaran awal untuk sentiasa menjaga kesihatan  
dan kecergasan fizikal mereka. 

Setinggi-tinggi penghargaan kepada semua pihak yang telah terlibat, 
membantu dan memberi tunjuk ajar dalam penghasilan buku ini.  
Sebesar-besar penghargaan buat pihak Polis Diraja Malaysia (PDRM) 
yang telah memberi kerjasama dalam melaksanakan pemerhatian ini. 
Akhir sekali, sekalung penghargaan juga ditujukan kepada pihak Penerbit 
UKM di atas usaha-usaha yang telah dicurahkan dalam penerbitan buku 

ini. Sekalung penghargaan juga kepada pihak Universiti Kebangsaan 
Malaysia (UKM) di atas bantuan kewangan (Kod geran: FRGS/2/2013/
TK04/UKM/03/1, GGPM-2013-078 dan ST-2022-016) yang diberikan 
sehingga kajian dan buku ini dapat dihasilkan.

Nur Izzatun Nasriah Nasruddin
Saiful Irwan Zubairi
Razalee Sedek


